
Su contu de su stradoni de is Maurreddus

Donnia annu si fait sa festa de Santa Arega a Déximu Mannu e is Maurreddus, candu depint
andai a sa festa de Santa Arega depint passai me in su stradoni de is Maurreddus (est
cussu stradoni chi passat de Silicua e bitit a sa biddixedda de Nuxis, innui me in is tempus

antigus fiant acadéssias furas a is chi passant de inni).

Ma is Maurreddus timint meda de passai de inni poita sutzedint cosas malas, casi ca me is
tempus antigus in cussu stradoni is lardonis e is bandidus ant bociu genti meda. Cussa genti
mala firmat is chi passant de cussa ia e ndi-ddus pigant su dinai e is cosas chi teniant avatu,
e, candu ddus iant bocius nci-ddus ghetant in s’arriu de Campanasissa e su dinai ddu cuant.

Si contat ca cussu dinai siat abarrau cuau fintzas a oi.
Sa mitza de oru de Marganai

Funt passaus cent’annus e prus chi unu certu Bennardini teniat unu possessu a is peis de
Marganai. Me inguins ddoi teniat unu tallu de crabas e su crabargiu fiat tziu Antiogu. Sa
craba prus beni bofia fiat Stellada, fiat bella meda e teniat custu ndmini casi ca teniat in fronti

una stedda niedda.

Unu sabadu de istadi, a ora de meigama, candu tziu Antiogu fiat fadendi su meigama,
Stellada, cumenti chi di fessit girau su ciorbeddu, cumentzat a sartai in su monti

trobeddendu-si me in s’erba sartendi fossus e putzus.

Tziu Antoni ca fiat in s’interis de su meigama si ndi scidat e de s’atzichidu scapat a fui

tzerriendu a spramadura:

- Stellada, Stelladal



Ma sa crabitedda, cosa chi non iat fatu mai, ddu lassat cantai, antzis fiat po fai scuartarai su
crabargiu, si firmat po ddu castiai, € candu cussu fiat giai-giai po dda cassai incumintzat a

curri de bellu e nou.

Apustis chi iat sartau fossus e putzus, s’est firmada giustu a faci a una gruta mai bida e mai
connota a nemus. Tziu Antoni totu stracu si firmat ma non po si pasiai de sa cursa, ma po
castiai una gruta scuriosa de innui bessiat unu canali de acua ca ndi bessiat totu a unu
corpu a manu dereta de una spacadura ca fiat me in s’arroca. S’acua cumenti calat iat fatu
unu fossu in su terrenu e fiat trulla cumenti chi fessit cosa, difatis in su fundu de su

fossixeddu ddoi fiat una calidadi de cosa ca pariat mamma de cafe.

Sa craba abasciat sa conca in s’acua cumenti chi bolessit arragolli cussu pruini. Tziu Antiogu
non cumprendiat poita Stellada fadessit aici e non ddi fut partu mancu berus ca sa craba

fessit torrada a su madau.

De sa diri Stellada fiat abarrada bonixedda ma po cincu o ses sabadus de sighiu, propriu a
s’ora de cussa diri, fiat torrada a fai su propriu gioghitu. Tziu Antiogu iat incumentzau a

pentzai ca in cussu logu bessessint cosas malas o chi ddoi fessit unu schisorgiu.

Una bella diri ddi sartat in conca de arragolli una sachita de cuddu pruini ca ndi calat de

s’acua e dda bitit a su meri chentza de ddu scoviai su segretu de cussu logu.

Bennardini, sigomenti ca cussu pruini fiat grai meda, si pentzat chi fessit de oru e
incumentzat a fai tanti proas fintzas a scoberri ca inni ddoi fiat oru diaderus. De intzandus
Bennardini non iat nau prus nudda a tziu Antiogu e candu issu dd’iat domandau ita nci fessit

in cussu pruini, Bennardini dd’iat arraspustu ca fiat arruina.

Su crabargiu, chentza de malesa, iat crétiu a Bennardini e iat acabau po ddi contai su contu
de sa gruta e po nci-ddu portai. Su fatu stait ca Bennardinu s’est arricau aici meda ca at

comporau domus meda in Igrésias.

Ma currit boxi ca una diri iant bociu Tziu Antoni e Bennardini a scupetadas in cussa domu
de Marganai in s’interis ca fiant cristionendu a primitziu de su noti. De intzandus non s’est
potziu prus sciri su segretu de cussu logu acanta de Marganai e mancai genti meda apat

circau de ddu scoberri, nemus nc’est arrannésciu.

Po su chi pertocat Stellada, giai si fiat morta innantis de su meri po mori de essi papau erba

velenosa in cantidadi.



